ការសម្ភាសន៍របស់លោកយាយ​ តៅ សឿម
ក.អ្នកធ្វើការសម្ភាសន៍ឈ្មោះ​ ឌី ណាផា
ខ. អ្នកត្រូវគេសម្ភាសន៍ឈ្មោះ តៅ សឿម
ក៖​ ចឹងជាដំបូងខ្ញុំសូមថ្លែងអំណរគុណដល់លោកលោកយាយដែលបានអនុញ្ញាតឲ្យខ្ញុំសម្ភាសន៍នៅប្រវិត្តរបស់លោកលោកយាយណា​ចាសហើយការសម្ភាសន៍ណឹងត្រូវបានរៀបចំដោយសកលវិទ្យាល័យដែលមានឈ្មោះថា BYU ដែលនៅឯប្រទេសសហរដ្ឋអាមេរិក ហើយគោលបំណងដែលសកលវិទ្យាល័យចង់សម្ភាសន៍ប្រវិត្តរបស់លោកយាយគឺចង់រក្សារទុកនូវប្រវិត្តប្រជាជនខ្មែរយើងដើម្បីឲ្យកូនចៅជំនាន់ក្រោយគាត់អាចស្គាល់ចឹងណាលោកលោកយាយពីប្រវិត្តរបស់ជីដូនជីតាហើយនិង រៀ​នអំពីប្រវិត្តសាស្ត្ររបស់ពួកគាត់ណាលោកយាយ ចាសហើយចឹងពេលដែលខ្ញុំសម្ភាសន៍របស់លោកយាយណឹង ខ្ញុំនឹងដាក់ការសម្ភាសន៍របស់លោកយាយនៅក្នុងវេបសាយរបស់សាលាដែលមានឈ្មោះថា www.cambodiaoralhistory.byu.edu ណាលោកយាយ, ចឹងតើលោកយាយយល់ព្រមឲ្យខ្ញុំដាក់សំភាសន៏របស់លោកយាយចូលទៅក្នុងវេបសាយរបស់សាលាទេលោកយាយ?
ខ៖ ចាស។
ក៖ ចាសចឹងសម្រាប់ថ្ងៃខែដែលខ្ញុំសំភាសន៏គឺ នៅថ្ងៃទី១៩ ខែមិថុនា ឆ្នាំ២០២០ ហើយការសំភាន៍ត្រូវបានធ្វើឡើងនៅភូមិជាស្មន់ ឃុំមានជ័យ ស្រុកប្រាសទបាគង ខេត្តសៀមរាប ហើយខ្ញុំជាអ្នកសម្ភាសន៍ឈ្មោះឌី ណាផា ចឹងខ្ញុំចង់សួរថាតើលោកយាយមានឈ្មោះអ្វីដែរ?
ខ៖​ ខ្ញុំឈ្មោះ តៅ សឿម។
ក៖ ចាសចឹងលោកយាយមានឈ្មោះហៅក្រៅទេ?
ខ៖​ អត់ទេមានតែឈ្មោះមួយប៉ុណ្ណោះឯង។
ក៖ លោកយាយមានព្រះជន្មប៉ុន្មានហើយ?
ខ៖​ ៨០ឆ្នាំហើយ។
ក៖ ចាស ចឹងលោកយាយចាំថាលោកយាយកើតនៅថ្ងៃខែឆ្នាំកំណើតទេ?
ខ៖ ខ្ញុំអត់ដឹងទេ ដឹងតែឆ្នាំរោងខេត្តចេសប៉ុណ្ណោះឯង។
ក៖ ចឹងលោកយាយមានស្រុកកំណើតនៅទីណាដែរ?
ខ៖​ កំពង់ភ្លក់។
ក៖ តើលោកយាយមាន​បងប្អូនចំនួនប៉ុន្មាននាក់ដែរ?
ខ៖​ បងប្អូនអស់ជំនាន់អាពតនៅសល់សព្វថ្ងៃតែ៣នាក់ទេ។
ក៖ ចុះលោកយាយជាកូនទីប៉ុន្មាន?
ខ៖ ខ្ញុំកូនទី១។
ក៖ ចុះលោកយាយអាចប្រាប់ឈ្មោះរបស់បងប្អូនលោកយាយបានទេ ថាគាត់មានឈ្មោះអ្វីខ្លះ?
ខ៖ ឈ្មោះមុត ១ ឈ្មោះដាន់ ១ ប៉ុណ្ណឹងឯង។
ក៖ ចាស ចឹងលោកយាយមានចងចាំរឿងអំពីបងប្អូនលោកយាយទាំងការសប្បាយទាំងការកំសត់លោកយាយ?
ខ៖ យើងកំសត់បងប្អូនវាបែកបាក់គ្នាជំនាន់នោះមក បែកទាំងម៉ែបែកទាំងប្តីទៀត បែកបងប្អូនទាំងអស់ រឿងកំសត់របស់ខ្ញុំនោះវាកំសត់ហួសហេតុហើយ
កាលប្តីខ្ញុំងាប់ជំនាន់អាពតខ្ញុំមានទំងន់កូនក្នុងពោះ៨ខែ ម៉ែឪខ្ញុំគេជម្លៀសអស់បងប្អូនគេយកទៅវ៉ៃចោលសល់តែខ្ញុំហើយនឹងប្អូន២ប៉ុណ្ណោះឯង។
ក៖ ចុះលោកយាយមានចងចាំរឿងអំពីបងប្អូនលោកយាយទាំងការសប្បាយទាំងការកំសត់លោកយាយ?
ខ៖​ នៅមិនដែលបានជុំគ្នានៅផ្សេងគ្នាព្រោះគេជម្លៀសផ្សេងគ្នាខ្ញុំគេជម្លៀសទៅស្រុកស្អីនោះមួយកន្លែង ទៅទាស់បស់ម្តងគេទៅយកពីទាស់បស់មកបែកកាំភ្លើងម្តង គេបែកកាំភ្លើងមកមកនេះម្តងគេជម្លៀសទៅឯគោកដូងទឹកវិលនោះម្តង​ ខ្ញុំទៅណាអត់បានទេកូនជិះករមួយពរមួយដើរធ្វើការទឹកភ្នែកហូរអត់មានធុញទ្រាន់នឹងគេប្រើទេខ្ញុំប្រាប់ទៅ ប្រវិត្តខ្ញុំឲ្យតែខ្ញុំនិយាយទៅគឺចង់តែយំ ប្រវិត្តខ្ញុំជូរចត់ណាស់។
ក៖ ចុះលោកយាយធ្លាប់អ្វីខ្លះដែរតាំងពីតូចៗជាមួយបងប្អូនលោកយាយ?
ខ៖ ខ្ញុំពីតូចៗវិញដាក់ម៉ងទៅម៉ែខ្ញុំធ្វើនំទៅខ្ញុំដើរលក់នំទៅឪពុកខ្ញុំខូចតាំងពីខ្ញុំនៅតូច នេះប្រវិត្តរបស់ខ្ញុំ។
ក៖​ ចុះឥឡូវបងប្អូនរបស់លោកយាយគាត់រស់នៅទៅណាខ្លះ ហើយធ្វើអ្វីដែរលោកយាយ?
ខ៖ នៅឯកំពង់ឯនោះ ខ្ញុំនៅឯណេះនៅទន្លេ ចាសប៉ុនខ្ញុំអត់ទៅ ប្រវត្តិដើរស៊ីឈ្នួលគេដើររែកពន់។
ក៖ ចុះម្តាយរបស់លោកយាយគាត់ឈ្មោះអីដែរ?
ខ៖​ ឈ្មោះដែក។
ក៖ ចុះឪពុកវិញលោកយាយ?
ខ៖ ឈ្មោះពុង។
ក៖ ចុះមកដល់ឥឡូវឪពុករបស់លោកយាយគាត់មានអាយុប៉ុន្មានហើយ?
ខ៖ អត់ដែលដឹងទេព្រោះខ្ញុំនៅតូចដែរ។
ក៖ ចុះម្តាយវិញលោកយាយ?
ខ៖ ម្តាយខ្ញុំកាលជម្លៀសទៅគាត់អាយុ៥៥ ពី៥៥មកដល់ឥឡូវមិនដឹងប៉ុន្មានហើយ បើនៅដល់សព្វថ្ងៃ១០០ជាងហើយ។
ក៖ ចុះលោកយាយដឹងថាឪពុករបស់លោកយាយគាត់កើតនៅថ្ងៃណាខែណាឆ្នាំណាទេ?
ខ៖ អត់ដឹងទេ។
ក៖ ឆ្នាំខ្មែរក៏អត់ដឹងដែរ?
ខ៖ អត់ដឹងទេ ចុះខ្ញុំនៅតូចដែរដឹងអី។
ក៖ ម្តាយក៏អត់ដឹងទេ កើតនៅថ្ងៃណាខែណា?
ខ៖ នោះក៏ខ្ញុំអត់ដឹងដែរ។
ក៖ ខែខ្មែរក៏អត់ដឹងដែរលោកយាយ?
ខ៖ ចាសអត់ដឹងដែរ ព្រោះយើងមិនដឹងយើងឆ្លើយថាមិនដឹងទៅកុំអាមិនដឹងថាដឹងអត់ល្អទេ។
ក៖ ចុះលោកយាយដឹងថាពួកគាត់កើតនៅកន្លែងណាអត់ទេ?
ខ៖ ស្រុកកំណើតកើតនៅកំពង់ភ្លក់ បើខាងឪពុកវិញកើតនៅខាងភូមិឃ្លៀម។

ក៖ ចាស ចុះលោកយាយមានដឹងថាឪពុកម្តាយរបស់លោកយាយគាត់ធ្វើការអីទេដើម្បីចិញ្ចឹមជីវិតទេ?
ខ៖​ គាត់ធ្លាប់ធ្វើរកត្រី គាត់ដាក់លបដាក់អី រាយសន្ទូចរាយម៉ងប្រវិត្តគាត់។
ក៖ ចុះឪពុកម្តាយរបស់លោកយាយគាត់ជាមនុស្សដែលមានលក្ខណៈបែបណាដែរលោកយាយ? 
ខ៖ ទេលក្ខណៈរបស់គាត់មធ្យម។
ក៖ ចុះលោកយាយបានស្គាល់អ្វីខ្លះពីគាត់ទេ?
ខ៖​ អត់ដែលមានស្គាល់អីទេព្រោះមិនដែលបាននៅជុំជាមួយម្តាយផង
ក៖ ចុះលោកយាយមានចងចាំរឿងអ្វីខ្លះពីឪពុកម្តាយរបស់លោកយាយទេ?
ខ៖ មិនដឹងជាចងចាំរឿងអី អត់មានដឹងរឿងអីមិនបានចងចាំ។
ក៖ ដូចជាការលំបាក ការតស៊ូរបស់ឪពុកម្តាយរបស់លោកយាយចឹងណាគាត់ធ្លាប់អ្វីមកកាន់លោកយាយខ្លះអត់?
ខ៖ ជីវិតគាត់តស៊ូគឺរបបរស៊ីគាត់ជាអ្នកធានា មានតែរាយម៉ង​ រាយសន្ទូច ដាក់លប នេះរបររបស់ឪពុកម្តាយខ្ញុំ ដល់ពេលអស់ពីឪពុកម្តាយខ្ញុំ ខ្ញុំដូចជាអ្នកតំណាងគាត់ រាយម៉ង​ រាយសន្ទូច ដាក់លប មួយចប់ដូចប្រុស។
ក៖ ចាសចុះលោកយាយមានចាំឈ្មោះជីដូន ជីតា ខាងម្តាយលោកយាយទេ?
ខ៖​ ឈ្មោះយាយអីទេ ឈ្មោះយាយអៀន។
ក៖ ចាសចុះខាងឪពុកវិញ?
ខ៖​ ឈ្មោះកុងអីចេះរកនឹកសិន រកនឹកឈ្មោះកុងមិនឃើញសោះ ភ្លេចទៅហើយវាយូរហើយ រកនឹកអត់ឃើញ។
ក៖ ចុះលោកយាយដឹងថាគាត់កើតនៅឆ្នាំណាទេ?
ខ៖ ខ្ញុំអត់ដឹងទេ។
ក៖ អត់មានអ្នកណាប្រាប់អីខ្លះទេ?
ខ៖ អត់មានឪពុកខ្ញុំកើតឆ្នាំនេះ ម៉ែខ្ញុំកើតឆ្នាំនេះអត់មានទេ។
ក៖ ចុះលោកដឹងថាគាត់កើតនៅកន្លែងណាទេ​ ជីដូនជីតារបស់យាយ?
ខ៖ អរ!!​ស្រុកកំណើតគាត់អ្នកស្រុកលើ ការពិតគាត់ចុះទៅរកស៊ីនៅកំពង់ទៅក៏ជាប់ជាអ្នកកំពង់ទៅ ខ្ញុំគ្រាន់ដឹងតែប៉ុណ្ណោះឯងទេ តទៅមុខទៀតខ្ញុំអត់សូរដឹងទេ កុំប្រកែប្រកាន់ខ្ញុំអី។
ក៖ ចុះឪពុកម្តាយលោកយាយគាត់ធ្លាប់ពីរឿងជីដូនជីតាដល់លោកយាយអត់ទេលោកយាយ?
ខ៖ មិនដែលទេមិនដែលបាននិយាយប្រាប់រឿងម្តាយឪពុកគាត់ចេះមួយចុះមួយអត់ដែលមានទេ។
ក៖ ចឹងក្រុមគ្រួសារលោកយាយរស់នៅក្នុងខេត្តនេះអស់រយៈពេលប៉ុន្មានឆ្នាំដែរហើយ?
ខ៖ អត់ចាំទេ។
ក៖ ចាសចុះលោកយាយមានបងប្អូនសាច់ញាតិរស់នៅក្រៅប្រទេសក្រៅពីស្រុកខ្មែរយើងទេ?
ខ៖ អត់មានទេ ចាសអត់មានទេ។
ក៖ ចុះលោកស្វាមីរបស់លោកយាយគាត់មានឈ្មោះអ្វីដែរ?
ខ៖ ឈ្មោះឈីម។
ក៖ ចុះលោកយាយរៀបអាពាហណ៍ពិពាហណ៍ជាមួយលោកតាតាំងពីឆ្នាំណាដែរ?
ខ៖ មិនឆ្នាំអីទេ អត់ចាំទេ?
ក៖ ឆ្នាំខ្មែរក៏អត់ចាំដែរ?
ខ៖ ចាស។
ក៖ ចុះការរៀបអាពាហណ៍ពិពាហណ៍របស់លោកយាយណឹងរៀបចំដោយឪពុកម្តាយ ឬ រៀបចំដោយចិត្តខ្លួនឯង?
ខ៖ រៀបចំដោយឪពុកម្តាយ។
ក៖ ចុះលោកយាយបានទទួលថ្លៃបណ្តាការពីលោកតាទេ?
ខ៖ អត់ទេអត់មានទទួលបណ្តាការរៀបធម្មតា ពីសង្គមយើងអត់មានដូចសព្វថ្ងៃទេ។
ក៖ ចាស ចឹងអាចប្រាប់ពីពេលវេលាដែលលោកយាយបានជួបលោកតាដំបូងនៅឯណា ហើយការស្រលាញ់គ្នាដោយរបៀបណាចឹងលោកយាយ?
ខ៖ ស្រលាញ់គ្នាកាលនៅរកស៊ី ទៅរកស៊ីជុំគ្នា។
ក៖ ចាសចុះលោកយាយចេះអាចនិងចេះសរសេរភាសាយើងខ្មែរបានល្អទេលោកយាយ?
ខ៖ អត់ចេះអក្សរសោះ អត់ចេះទេ។
ក៖ លោកយាយបានទៅរៀនទេ?
ខ៖​ រៀនមិនចេះសោះ រៀនដែរតែរៀនវាមិនចេះ។
ក៖ លោកយាយចាំបានទេ ថាកាលរៀនណឹងរៀនៅសាលាណាដែរ?
ខ៖ នៅសាលាកំពង់ភ្លក់ បងប្អូនច្រើនហើយមានតែម្តាយខ្ញុំទេអ្នករកស៊ីចិញ្ចឹមជីដូនខ្ញុំ ចិញ្ចឹមកូន ប្អូននោះផង ថាកំសត់ណាស់ថានិយាយទៅវាពិបាក។
ក៖ ចាសចុះលោកយាយចេះភាសាអ្វីផ្សេងក្រៅពីភាសាខ្មែរយើងទេលោកយាយ?
ខ៖ អត់មានចេះសោះ មិនមានរៀនអីធ្វើម៉េចបានចេះភាសា។
ក៖ ចុះលោកយាយមានមិត្តភិក្តស្និតស្នាលធំធាត់មកជាមួយគ្នាមកដល់ឥឡូវទេលោកយាយ?
ខ៖ ពីដើមឡើយពួករត់ជាមួយគ្នាចិត្តល្អទាំងអស់គ្នា អត់មានថាយើងទិញអីហូបហូបជុំគ្នាដូចថាយើងទៅណាយើងទៅទាំងអស់គ្នា មិនថាគេចេញយើងអត់ចេញអត់មានទេ ដូចថាគេនោះចេញទៅថ្ងៃក្រោយខ្ញុំទៅចុះឯង មានតែប៉ុណ្ណោះឯង។
ក៖ ចុះមិត្តភកិ្តស្និតស្នាលរបស់លោកយាយគាត់មានអ្វីដែរលោកយាយ?
ខ៖ មិនសូវចាំបានទេវាគ្មានអីនៅវាបែកបាក់ជំនាន់នោះមកមិនដឹងឯណាមិនដឹងឯណីនោះ។
ក៖ ចុះលោកយាយធ្លាប់ធ្វើការនៅវាលស្រែអីទេលោកយាយ?
ខ៖ ធ្លាប់ដើរច្រូតដើរអីណា។
ក៖ ចុះលោកយាយធ្លាប់ប្រកបអាជីវកម្មបែបលក្ខណៈគ្រួសារអីទេលោកយាយ ដូចជាចិញ្ចឹមគោ ចិញ្ចឹមជ្រូក ចិញ្ចឹមមានអីដែរទេលោកយាយ?
ខ៖ អត់ទេអត់ដែលចិញ្ចឹមទេដុតតែនំលក់ទេ សព្វថ្ងៃទៅណាមិនរួចក៏ឈប់ទៅនៅផ្ទះ។
ក៖ ចឹងលោកយាយធ្លាប់ប្រកបមុខរបស់អ្វីដែរដើម្បីចិញ្ចឹមជីវិតដែរលោកយាយ ក្រៅពីចាក់នំពុម្ពនំអីណឹងណា?
ខ៖ អត់ទេដុតតែនំ លក់ឲ្យតែសិស្សអីដល់កូវីឌកូអីទៅគេបិទសាលាខ្ញុំក៏ឈប់។
ក៖ ចាស ចុះលោកយាយធ្លាប់ធ្វើអ្វីផ្សេងទៀតក្រៅពីដុតនោះពុម្ពទេ?
ខ៖ អត់មានទេ។
ក៖ ចាស តាំងពីក្មេងរហូតមកដល់ពេលនេះតើជីវិតរបស់លោកយាយមានការផ្លាស់ប្តូរអ្វីដែរលោកយាយ?
ខ៖ អត់ទេ កំសត់រហូតមិនដែលថាមានពេលឲ្យខ្ញុំស្រណុក ១ខែ ៣០ថ្ងៃគឺរហូត។
ក៖ ចាសចុះលោកយាយចូលចិត្តពិសារម្ហូបអ្វីដែរលោកយាយ ម្ហូបដែលលោកយាយចូលចិត្តជាងគេ?
ខ៖ ម្ហូបនោះមានស្ងោរទៅ​ ស្លរម្ជូរទៅ ទឹកគ្រឿងទៅ ឆារអីទៅ ស្ងោរម្រះទៅ។
ក៖ តាំងពីក្មេងៗមកលោកយាយចូលចិត្តលេងល្បែងប្រជាប្រិយអ្វីខ្លះដែរលោកយាយ?
ខ៖ ពីដើមលេងបោះឈូង បោះឡូត បាញ់កឿយ។
ក៖ ចុះលោកយាយមានចងចាំបទចម្រៀងណាដែលលោកយាយចេះតាំងពីតូចរហូតមកដល់ពេលឥឡូវទេលោកយាយ?
ខ៖ អត់ចេះសោះ មិនដែលបានចេះច្រៀងគេមួយម៉ាត់ទេ ចុះហើយបានជាសូត្រធម៌គេវាមិនត្រូវនោះនេះខ្ញុំនិយាយឲ្យត្រង់មិនមែននិយាយកុហកទេណា។
ក៖ ចាសចុះលោកយាយចូលចិត្តស្តាប់បទចម្រៀងអីអត់លោកយាយ?
ខ៖ ចូលចិត្តណាស់ស្តាប់ដែរវិទ្យុ ស្តាប់ធម៌ស្តាប់ចម្រៀងខ្លះទៅ។
ក៖ ចុះក្នុងក្រុមគ្រួសារលោកយាយមាននរណាចេះលេងឧបរកណ៍តន្រ្តីអីទេលោកយាយ?
ខ៖ អត់មានទេ។
ក៖ តើផ្ទះរបស់លោកយាយមានលក្ខ​ណៈបែបណាដែរលោកយាយតាំងពីនៅក្មេងរហូតមកដល់ឥឡូវនេះលោកយាយធ្លាប់ផ្លាស់ប្តូរអ្វីខ្លះទេ?
ខ៖ ផ្ទះចាស់នោះអត់មានផ្លាស់ប្តូរអីទេ យន្តហោះទម្លាក់មកឆេះអស់នៅកំពង់ភ្លក់ឆេះទាំងអស់អត់មានផ្ទះមានសម្បែងទេ បាតដៃទទេក៏នៅនេះឯងរហូត។
ក៖ តើផ្ទះណឹងលោកយាយធ្វើខ្លួនឯង ឬក៏ជួលគេធ្វើ?
ខ៖ អត់មានជួលគេទេ បងប្អូនធ្វើឲ្យគេជួយលុយតិចៗម្នាក់ធ្វើ។
ក៖ ចុះលោកយាយមានជំនាញអ្វីខ្លះពីក្រុមគ្រួសារលោកយាយដែរទេ?
ខ៖ មិនដឹងជាមានជំនាញអី។
ក៖ ចឹងអាចលោកយាយអាចនិយាយប្រាប់អំពីពេលដែលលោកយាយពិបាកក្នុងជីវិតណាលោកយាយ ដូចជំនាន់ប៉ុល ពតលោកយាយមានការលំបាកអ្វីខ្លះ?
ខ៖ ជំនាន់ប៉ុល ពតវាសែនលំបាកទៅហើយលំបាកអាអត់ឃ្លាន អាកូន២ ៣ វាយំចេះតែអត់ធ្មត់កូនអើយ អង្ករបាយគេបើកឲ្យស៊ីកូននៅផ្ទះបីក៏គេអាណិតខ្ញុំគេឲ្យបាយអត់ហ៊ានហូបទេទុកយកមកឲ្យកូន កំសត់ណស់ប្រវិត្តខ្ញុំប៉ុណ្ណោះ​ឯង​ដល់ចាស់កំសត់ទៀត។
ក៖ ចឹងលោកយាយធ្វើអ្វីខ្លះដើម្បីឆ្លងកាត់ការលំបាកណឹងណាលោកយាយ? លោកយាយធ្លាប់ធ្វើអ្វីដើម្បីយកឈ្នះកាលំបាកណឹង?
ខ៖ មិនដឹងជាឆ្លងកាត់អីទេ មានធ្វើអីមានតែស្ទូងដក ដើរច្រូតប៉ុណ្ណោះឯងបានតែមួយរស់ៗទេ សព្វថ្ងៃចង្កេះបាក់ធ្វើអីអត់កើតទេ។
ក៖ ចុះលោកយាយមានបទពិសោធន៍ល្អៗអ្វីខ្លះដែរនៅក្នុងជីវិតរបស់លោកយាយ ដូចជាពេលវេលាសប្បាយ មានអនុស្សាវរីយ៍អីទេ?
ខ៖ ខ្ញុំមិនដែលមានពេលសប្បាយអីទេមិនដែលបានដើរទៅណាថាអត់មានទេសប្បាយអត់មានសោះ។
ក៖​ កាលពីនៅក្មេងលោកយាយមានក្តីស្រម៉ៃអ្វីខ្លះដែរលោកយាយពេលលោកយាយធំឡើងណា?
ខ៖ អត់មានក្តីស្រម៉ៃអីទេ។
ក៖ ចុះសិនជាលោកយាយអាចប្រាប់ទៅកាន់កូនចៅជំនាន់ក្រោយៗរបស់លោកយាយ តើលោកយាយនឹងផ្តាំផ្ញើរអ្វីដល់ពួកគាត់ដែរ?
ខ៖ ពីសម័យមុនមកវាលំបាក សម័យនេះអត់មានលំបាកទេ ប្រឹងប្រែងរកស៊ីធ្វើការទៅសម័យនេះ ខំរៀនសូត្រ
ក៖ ចាសលោកយាយមានអ្វីបន្ថែមទៀតទេលោកយាយ?
ខ៖ អស់ប៉ុននេះឯង។
ក៖ ចាស ចឹងខ្ញុំសូមថ្លែងអំណរគុណដែលលោកយាយបានចំណាយពេលវេលាដើម្បីឲ្យខ្ញុំមកសម្ភាសន៍លោកយាយ ចាសខ្ញុំសូមជូនពរឲ្យលោកយាយមានសុខភាពល្អ និងមានសុភមង្គលណាលោកយាយ ចាសអរគុណច្រើនណាលោកយាយ។
